
	క.	
చంద్రునకు రోహిణి హరి

శ్చంద్రునకుం జంద్రమతియు సతి యగుగతి ని

స్తంద్రయశోనిధి రఘునా

థేంద్రునకుఁ గళావతెమ్మ హితమతి వెలసెన్.

	వ.	
మఱియును.

	చ.	
అతులితవాగ్విలాసమున నంబుజసంభవురాణి, రూపునన్

రతి, పతిభక్తివైభవమునన్ సతి, యోర్పున భూమిదేవి, యీ

యతివ యటంచు నెంచ వినయంబు నయం బమరన్ గళావతీ

సతి రఘునాథశౌరి కనిశంబును సేవలు సేయు భక్తితోన్.

	ఉ.	
అమ్మనుజాధినాథుని ప్రియాంగన లై యలరారు చెంజి ల

క్ష్మమ్మ కళావతీసతియు నాత్మజరత్నముఁ గాంచ నెంచి చెం

గమ్మను రాజగోపహరి నర్థిఁ దలంపుచు జాల నెమ్మదిన్

బమ్మిన వేడ్క సల్పిరి తపంబులు దానములున్ వ్రతంబులున్.

విజయరాఘవనాయకుని జన్మప్రకారము




	సీ.	
శ్రీ రఘునాథధాత్రీతలాధీశ్వరుం

        డాసతులనుఁ గూడి యనుదినంబు

సకలధర్మంబులు సలుపుచు నొకనాఁడు

        నామతీర్థంబున నంతరమున

భాసురలీలఁ బద్మాసనాసీనుఁ డై

        హృదయపంకజమున గుదురు గాఁగ

శ్రీరాజగోపాలశౌరిఁ జెంగమలేశు

        వేడ్కతో భావింప వెన్నుఁ డలరి



	 







	తే. గీ.	
యెదుట సన్నిధి సేసి నీ కిత్తు వరము

వేఁడు మన సంతసంబున విజయమహిమ

నీమహీమండలం బెల్ల నేలఁ జాలు

తనయు మా కిమ్ము దేవకీతనయ! యనిన.

	క.	
మెచ్చితిమి నీదు కోర్కికి

నచ్చుతరఘునాథభూప! యటులనె నీకున్

మచ్చికఁ దనయుఁడ నై ధర

		 ఈ పేజీలో చివరి మార్పు 5 జనవరి 2021న 02:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

